
Inatsisartut suleriaasianni § 37 naapertorlugu matumuuna imaattumik Naalakkersuisunut 

apeqquteqarpugut:

Apeqqut:  Naalakkersuisunut  paaserusupparput,   puisit  amiinik  tuniseqqusaajunnaarfiusi-
masuni ammaasseqqittoqarniarnersoq?

(Inatsisartuni ilaasortaq, Siverth K. Heilmann, Knud Kristiansen ATASSUT)

Tunngavilersuut:

Taamatut apeqquteqartariaqalernermut tunngavilersuutigaarput, sinerissami qanittumi aalisartut 
piniartullu  ukioq  manna  saarullittassat  nungunneqarnerisa  kingunerisaanik  KNAPK-ip  ukiup 
sinneranut pisasseeqqinnissamik qinnuteqarnerigalua Naalakkersuisunit itigartilluinnarneqarmat.

Umiatsiaararsortut  amerlaqaat  saarullinniarnermik  ingerlataqartut,  tamakkualu  aamma 
ilarpassuaqarput puisit ameersinnaanissaminnut mattussaaqqasunik, naak massa  puisit ilaatigut 
aalisakkanik  piisaartut,  piniartut  aalisartullu  mattussaaqqasut.  Ilanngullugu  paaserusupparput, 
Naalakkersuisut  nunatta  ammeriviani  ammit  uninnga-suutigineqartut  avammut  tunisaanerat 
neriunaateqaleraluttuinnarneranik oqartarneq sumut killinnersoq?

ATASSUT-miit   Naalakkersuisut  sakkortuumik  piaartumillu  kaammattoqqissavagut,   ukiup 
naanissaata  tungaanut  saarullinnik  pisasseeqqinnissaq  eqqarsaatigeqqeqqullugu. 
Taamaattoqanngippat minnerpaamik puisit amiinik mattussiffiusimasuni  ammaaseqqittoqarnissaa 
piaartumik piviusunngortinneqassasoq kaammattuutigissavarput.

